
 

 

Kev Ceeb Toom Rau Cov Neeg Ua Hauj Lwm Uas Cev Xeeb 
Tub Los Sis Tso Mis Rau Me Nyuam 
Raws li txoj cai Minnesota’s Nursing Mothers, Lactating Employees, and Pregnancy Accommodations Law 
(Minnesota Statutes § 181.939), cov neeg ua hauj lwm uas lub cev xeeb tub thiab tso mis rau me nyuam muaj 
qee yam cai raws txoj cai lij choj uas tus tswv hauj lwm yuav tsum hwm thiab ua raws.   

Kev Pab thiab Kev Hloov Hauj Lwm Rau Cov Neeg Lub Cev Tab Tom Xeeb 
Tub  

Cov neeg ua hauj lwm uas lub cev tab tom xeeb tub muaj cai thov thiab txais kev pab kom haum rau lawv hauv 
qhov chaw ua hauj lwm. Tus tswv hauj lwm yuav tsum muab cov kev pab no rau tus neeg ua hauj lwm uas lub 
cev xeeb tub thaum nws thov, yam tsis tas yuav thov kom muab los sis tau ntawv kho mob xws li daim ntawv los 
ntawm tus kws kho mob: txwv tsis pub nqa hnyav tshaj 20 phaus, muaj chaw zaum, thiab muaj sij hawm so ntxiv 
los sis ntev dua los siv chav dej thiab noj mov haus dej. 

Cov neeg ua hauj lwm uas cev xeeb tub muaj cai thov thiab tau txais lwm yam kev pab kom haum rau lawm uas 
tej zaum yuav muaj xws li: sij hawm so ntau dua los sis ntev dua, chaw zaum, kev txwv nqa khoom hnyav, hloov 
ua lwm txoj hauj lwm ib ntus, so hauj lwm ib ntus, los sis hloov sij hawm ua hauj lwm los sis kev ua hauj lwm. Tus 
tswv hauj lwm tsis muaj cai yuam kom tus neeg ua hauj lwm so hauj lwm los sis yuav tsum kam txais kev pab los 
sis kev hloov chaw ua hauj lwm. 

Sij Hawm So thiab Chaw Tso Kua Mis 

Cov neeg ua hauj lwm uas tseem tso kua mis rau me nyuam muaj cai tau txais sij hawm so uas them nyiaj kom 
lawv tso tau kua mis thaum ua hauj lwm, tshwj tsis yog thaum lawv tso kua mis rau lub sij hawm so uas feem 
ntau tsis them nyiaj, xws li lub sij hawm noj mov. Tus tswv hauj lwm yuav tsum muab ib chav huv si, tsis muaj 
leej twg yuav xauj tau, thiab muaj kev nyab xeeb uas tsis yog chav dej, nyob ze ntawm qhov chaw ua hauj lwm, 
thiab muaj chaw txuas fais fab rau cov neeg ua hauj lwm los siv thaum lawv tso kua mis. 

Txwv Tsis Pub Ua Phem Rov Qab 

Nws txhaum cai rau tus tswv hauj lwm los ua phem rov qab los sis ua ib qho kev txiav txim phem rau tus neeg ua 
hauj lwm uas cev xeeb tub los sis tso kua mis vim lawv siv lawv txoj cai raws li txoj cai no. 



Cov neeg ua hauj lwm uas ntseeg hais tias lawv cov cai raug ua txhaum raws txoj cai no, muaj cai tiv tauj rau 
Minnesota Department of Labor and Industry’s Labor Standards Division ntawm dli.laborstandards@state.mn.us 
los sis hu rau 651-284-5075 kom tau kev pab. Cov neeg ua hauj lwm kuj muaj cai foob kev cai lij choj kom tau kev 
pab. Yog xav paub ntxiv txog txoj cai no, mus saib dli.mn.gov/newparents. 

